
VANET TARMOQLARINI TADQIQ QILISH UCHUN SUMO DASTURIY 

MUHITIDAN FOYDALANISH ASOSLARI  

A.P.Lazarev (TATU tayanch doktorant) 

Annotatsiya. Aqilli shahar yo‘nalishlaridan biri hisoblanadigan intellektual 

transport tizimlari avtotransport vositalarining o‘z-o‘zini tashkil qiluvchi tarmog‘i 

(Vehicle Ad-Hoc Networks, VANET) ga asoslanadi. Mazkur tarmoqda bir nechta 

IoT (Internet of Things) sensorlarining turlari qo‘llaniladi hamda shunday 

tarmoqlarni tadqiq qilishda maqolada ko‘rib chiqiladigan Sumo (Simulation of 

Urban Mobility) keng qo‘llaniladi. Maqolada asosan Sumo dasturiy muhitining 

imkoniyatlari yoritib beriladi. 

Kalit so‘zlar: VANET, IoT, Sumo, avtotransport, aqilli tizimlar, 

simulyatsiya, modellashtirish. 

Avtotransport vositalarining tarmoqlari yoki VANET tarmog‘i 

harakatlanuvchi transport vositalari ishtirok etadigan noyob simsiz tarmoq sinfini 

o‘zida aks ettiradi. Ushbu tarmoqlar avtotransport vositalari, yo‘l infratuzilmalari va 

yana yo‘l harakati ishtirokchilari hisoblanadigan piyodalar o‘rtalarida harakat 

xavfsizligini samarali va qulay ta’minlash maqsadlarida axborot almashishni 

ta’minlaydi. VANET tarmoqlarida kommunikatsiya va boshqarish algoritmlarini 

ishlab chiqishda hamda tadqiq qilishda turli xil dasturiy muhitlardan foydalaniladi, 

shunday dasturiy muhitlardan biri Sumo dasturiy muhiti hisoblanib, u transport 

tizimlarini va yo‘l harakatlarini modellashtirish uchun qo‘llaniladigan dasturiy 

muhit hisoblanadi. U o‘zida transport tarmoqlarining turli xil jihatlarini tadqiq qilish 

uchun kengaytirilgan va egiluvchan platformani taqdim qiladi. Sumo dasturiy muhiti 

virtual shaharlarni hamda yo‘l senariylarini yaratish, avtotransportlar harakatini 

boshqarish va modellashtirish natijalarini tahlil qilish imkoniyatini yaratib beradi. 

VANET tarmog‘ini tadqiq qilish uchun Sumo dasturiy muhitining asosiy 

imkoniyatlari:  

– transport vositalarining harakatini modellashtirish: Sumo turli xil transport 

vositalarini, ularning marshrutlarini va yo‘lda transportlarning mobilligini yaratish 

imkoniyatini ta’minlaydi. Harakatlanish modelida tezlashish, sekinlashish, o‘zib 

ketish va boshqa xususiyatlarni sozlash mumkin; 

– trafik generatsiyasi: Sumo yordamida zich shahar trafiklarini, 

tirbandliklarsiz yo‘llarni yoki hattoki favqulotda holatlar senariylarini yaratish 

mumkin. Bu tadqiqotchilarga turli xil mavjud hamda o‘zlari taklif qilayotgan usul 

va algoritmlarning ishlash samaradorligini baholash imkonini beradi; 

– simsiz aloqa kanallarining imitatsiyasi: Sumo muhiti boshqa NS3 (Network 

simulation version 3), Veins (Vehicles in Network Simulation) kabi muhitlar bilan 

integratsiyalanishi mumkin, bu esa VANET tarmoqlarida simsiz aloqa kanallarini 

modellashtirishga imkon beradi. Ushbu imkoniyat avtotransport vositalari o‘rtasida 

aloqa ta’minlanishi va ma’lumot uzatish protokollari ishlashini o‘rganib chiqish 

uchun juda muhim hisoblanadi; 

– natijalarni vizuallashtirish va tahlil qilish: Sumo o‘zida modellashtirish 

natijalarini vizuallashtirish uchun yetarlicha vositalarni taqdim qiladi. Grafik va 

statistik ma’lumotlar yordamida tadqiqotchilar VANET tarmoqlarining turli xil 

senariylarini va parametrlarini tahlil qilishi mumkin. 

Yuqoridagilarga asoslangan holda maqolada ko‘rib chiqilayotgan Sumo 

dasturiy modellashtirish muhitining transport tizimlarini tadqiq qilishdagi o‘rni 

alohida ekanligini ma’lum qilish mumkin. Quyida ushbu dasturiy modellashtirish 

muhitining imkoniyati amaliy tarzda Sumo dasturiy modellashtirish muhiti orqali 

avtotransport vositalarining tarmog‘i yaratiladi.  

Tarmoqni yaratishda haqiqiy avtotransportlarning harakatlanish yo‘li 

tanlanadi, bunda shaharlararo yo‘l hisoblanadigan Toshkent-Sirdaryo M39 yo‘lining 

2 km masofali bo‘lagi tanlangan (1-rasm). Ushbu yo‘l bo‘lagi Sumo 

imkoniyatlaridan foydanalishda yordam beradigan openstreetmap.org internet 

resursi orqali amalga oshiriladi. 

 
1-rasm. Toshkent-Sirdaryo shaharlararo M39 yo‘lining 2 km masofali bo‘lagi 

Mazkur yo‘l bo‘lagi Sumo dasturining OsmWebWizard ilovasi va Python 

dasturlash tili yordamida NS3 modellashtirish muhitiga moslashtiriladi, ushbu 

jarayonning grafik ko‘rinishi 2-rasm keltirilgan. 

Rasmning kattalashtirilgan holati  
2-rasm. Sumo dasturida haqiqiy M39 yo‘li bo‘lagining modeli 

2-rasmda ko‘rinib turganidek, ushbu jarayonda nafaqat avtotransport 

vositalarining harakatlanish yo‘lagi, balki avtotransport vositalarining o‘zlari va 

harakatlanish traektoriyalari ham modellashtiriladi. Ushbu SUMO dasturi 

yordamida olingan avtotransport vositalarining harakatlanish modeli keyinchalik 

NS3 modellashtirish muhitiga obyektga yo‘naltirilgan dasturlash tillari orqali 

kiritiladi. Keyingi qilinadigan NS3 modellashtirish muhitidagi ishlar natijasida 

tadqiqotchilarga kerakli natijalar olinadi va tegishlicha xulosalar qilinadi. 

Xulosa. VANET tarmoqlarini o‘rganish uchun Sumo dasturiy muhitidan 

foydalanish turli sharoitlarda avtomobil tarmoqlarining xatti-harakatlari va 

ishlashini o‘rganishning qulay va samarali usulini ta’minlaydi. Sumo dasturining 

moslashuvchanligi va funksionalligi tufayli tadqiqotchilar eksperimentlar 

o‘tkazishlari, natijalarni tahlil qilishlari va VANET tarmoqlarida trafik va aloqalarni 

boshqarish uchun yangi yondashuvlarni ishlab chiqishlari mumkin. 

FIZIKALIQ SHARSHAQTI EMG QURILMALARI ARQALI ANIQLAW 

HÁM MASHINALI OQITIW ARQALI ADAPTIV REABILITACIYA 

A.J.Turganbaev (Qaraqalpaq mámleketlik universiteti) 

Annotasiya. Bulshıq etlerdiń talıǵıwınan kelip shıǵatuǵın fizikalıq sharshaq 

kúndelikli ómirde kóp ushırastuǵın process. Biraqta ayrım jaǵdaylarda sharshaq, 

skleroz yamasa usıǵan uqsas awır aqıbetlerge alıp keliwi múmkin. Sharshaqtı 

monitoring qılıw zárúriyatı bar bolǵanı menen, onıń anıqlaması subyektiv pikirdiń 


